
ABU RAYHON BERUNIYNING PEDAGOGIK QARASHLARI 

 

Xoshimjonova Zilolaxon Furqatjon qizi 

Andijon davlat chet tillari instituti talabasi 

 

Annotatsiya. Ushbu  maqolada Abu Rayhon Beruniyning pedagogik qarashlari, 

tarbiya va ta'lim haqidagi fikrlari bugungi kunda qanchalik ahamiyat kasb etishini va 

kelajakga ham asrab qolishimiz yoritiladi. 

Kalit soʻzlar: komil inson, pedagogika, mutaffakkir, ta’lim-tarbiya, pedagogik 

tamoyillar. 

 

Pedagogika fani tarixiga nazar tashlaydigan boʻlsak, Vatanimizda yetishib chiqqan 

buyuk qomusiy olimlarning pedagogik qarashlarida olg‘a surilgan insonparvarlik, komil 

insonni yetishtirish, yoshlarda insoniy fazilatlarni shakllantirish xususidagi g‘oyalari, 

ta’lim, bilim berish, tarbiyalash vositalari, ta‘lim va tarbiyani amalga oshirish usullari 

haqidagi tavsiyalari milliy pedagogika tarixi rivojiga qoʻshgan hissalari bugungi kunda 

ham yoshlar tarbiyasi uchun xizmat qilmoqda. Xuddi shunday qomusiy olimlarimizdan 

biri Abu Rayhon Muhammad ibn Ahmad al-Beruniy (973-1048) hisoblanadi. Alloma 

quyidagi pedagogik tamoyillar, oʻquv-tarbiya shakllari va usullarining shaxsni kamolga 

yetkazishdagi oʻrni va roli beqiyosdir.. Beruniyning ta’kidlashicha, bilim olish va 

insoniyat yaratgan bilimlarni egallash uchun oʻquvchi-talabadan dastlab axloqiy 

poklikni talab qiladi. Pedagogik jarayon faqat oʻqitish bilan chegaralanmaydi. Ayrim 

pedagogik manbalarda dars soatlaridan keyin ta’lim-tarbiya ishlarini amalga oshirish 

nuqtai nazaridan maktabda olib boriladigan barcha ishlarni bitta umumiy tushuncha – 

sinfdan tashqari tarbiyaviy ishlar birlashtiradi. Shuningdek, ta’lim bilan tarbiyaning bir 

butunligini koʻrsatadi, faqat shu birlikka amal qilgan shogirdlar kamolot sari bora oladi, 

deb ishontiradi. Oʻquvchi-talabalarning yaxshi oʻqishi uchun muallim rostgoʻy, 

savodxon, shogirdlariga prinsipial xushmuomalali boʻlishi kerak. Beruniyni chinakam 

oʻrta asrlar Sharqining ilm-fan qomusiy olimi desak mubolag‘a boʻlmaydi. Beruniyning 

koʻplab fikrlari ta’lim-tarbiya bilan bog‘liq. Biz bu fikrlarni kelajak avlodga asrab 

qolishimiz kerak. Kelajak yoshlarga ajdodlarimiz qanday buyuk inson boʻlib butun 

dunyoga tanilganini  koʻrsatishimiz kerak. Oʻzbekiston deb ataluvchi hudud, ya’ni 

bizning vatanimiz nafaqat sharq, balki umumjahon sivilizatsiyasi beshiklaridan biri 

boʻlganini butun jahon tan olmoqda. U qomusiy olim sifatida tarix, falsafa, astronomiya, 

geografiya, tibbiyot, matematika, astrologiya, fizika, adabiyot kabi fanlarni mukammal 

oʻrgandi va ilmiy izlanishlar olib bordi va talab qiladi. Shuningdek, ta’lim bilan 

tarbiyaning bir butunligini koʻrsatadi, faqat shu birlikka amal qilgan shogirdlar kamolot 

sari bora oladi, deb ishontiradi. Hozirgi  vaqtda oʻquvchi talabaning savodli oʻqishida 

toʻrtta asosiy tarkibiy qism, ayniqsa, ahamiyatlidir. Bular ongli, ifodali, tog‘ri va tez 

oʻqishdir. Ular oʻzaro ichki bog‘lanish motivlariga ega. Oʻrta asrning buyuk 

donishmandi Beruniy oʻqish haqida ana shu oʻzaro bog‘liqlik oʻquvchi- talabalarning 

oʻqish faoliyatini mukammallashtirishga, rivojlantirishga imkon yaratishini nazarda 

tutgan edi. Abu Rayhon Beruniy ilm olishda takrorlashni ustun qoʻyadi. Oʻquvchi-

talabaga mehr-muhabbatli boʻlish ta’lim- tarbiya mezonidir. Beruniy oʻqitish jarayoni 

muallimning oʻqib-oʻrgatishi, takrorlashi bilan bevosita bog‘liq ekanini alohida uqtiradi. 

Beruniy katta e’tiborni asosan ta’lim va tarbiyaga qaratgan.  Beruniy “Hindiston”, 

“Qadimgi xalqlardan qolgan yodgorliklar”, “Mineralogiya”, “Geodeziya” kabi 

asarlarida inson va jamiyatning paydo boʻlishi, davlatni boshqarish siyosati, ijtimoiy 

adolat, jamoa faoliyati, mehnat taqsimoti va pul muomalasi, oila va nikoh munosabatlari 

masalalariga ham toʻxtaladi. Beruniy inson va jamiyatning paydo boʻlishi masalasiga 

toʻxtalib: “Qadimgi tarixlarning eng avvalgisi va eng mashhuri bashariyatning 

boshlanishidir”, deydi. Beruniy kishilik jamiyati paydo boʻlishi haqida fikr yuritar ekan, 

insonlar oʻrtasida tafovutlar boʻlsa-da, kishilaring ichki tuzilishi barchada umumiydir, 

degan xulosaga keladi. Ana shu nuqtayi nazardan xalqlarning turli ajdodlaridan paydo 

boʻlgan degan ehtimolni butunlay rad etdi. U inson bilan maymun oʻrtasida oʻxshashlik 

borligini juda koʻp ilmiy dalillar asosida tushuntirib beradi: “Ular a’zolarining 

oʻxshashligi bilan, tashqi koʻrinishlari ham oʻxshab ketadi”. Lekin mutafakkir insonning 

hayvondan farq qiladigan bu xususiyati qanday paydo boʻlganligini tushuntirganda, 

xudoga murojaat qilib, insonni xudo azaldan shunday yaratgan, deydi. Ayniqsa, 

mutafakkiming insonning jismoniy tuzilishi va butun faoliyatini aniqlashda joʻg‘rofiy 

omilning roli haqidagi fikrlari katta ahamiyatga ega: “...(odamlar) tuzilishlarining rang, 

sur’at, tabiat va axloqda turlicha boʻlishi faqatgina nasablarning turlichaligidan emas, 

balki tuproq, suv, havo va yer (odam yashaydigan joy)laring turlichaligidan hamdir”. 

Yollanma mehnat orqali Beruniy faqat odil mehnat shartnomasini koʻribgina 

qolmasdan, u har qanday majburiy mehnatga qarshi chiqib: Zoʻrlik va yollash orqali 

amalga oshadigan majburiy mehnat doim toʻg‘ri emas”, degan xulosaga keladi. 

Beruniyning ilmiy asarlari ham koʻpgina darsliklarni yaratilishi uchun. debocha rolini 

bajarmoqda. Beruniy oʻqitishga faqat induktiv yoʻl bilan emas, balki deduktiv yoʻl bilan 

ish tutish lozimligini ta’kidlaydi. Bunda olim har qaysi metodni oʻz joyida qoʻllamoq 

zarurligini yaxshi bilgani koʻrinib turibdi. Bunday oʻqish tafakkurni oʻstirib, bilishning 

sifatini yaxshilaydi, aqliy bilimlarni boyitadi. 

Xulosa qilib shuni aytish kerakki, Beruniy tarbiya va ta’limni hayoti davomida 1-

oʻringa qoʻygan. Allomaning barcha asarlarida ta’lim-tarbiya g‘oyalari yoritilgan. Biz 

bu asarlarni, qomusiy olimlarimiz haqidagi fikrlarni kelgusi avlodga asrashimizi asosiy 

sababi shuki, Allomalarimiz qanchalik buyukligini dunyo tan olgan asarlarini ular ham 

oʻqib oʻrganishi kerak. Abu Rayhon Beruniyning jamiyat taraqqiyoti va unda insonning 

tutgan oʻrni barkamol inson ta’lim-tarbiyasi bilan bog‘liq axloqiy- huquqiy qarashlari 

hech qachon oʻz qimmatini yoʻqotmaydi va hozirgi davrda ham unga rioya qilish juda 

muhim tarbiyaviy ahamiyatga egadir. 

